
Fettutskiljar - Safari Knarvik senter, Gbnr. 188/763.

Syner til søknad vedrørande påkopling av fettutskiljar til kommunalt leidningsnett.

Rørleggarfirma Chr. M. Vestrheim AS har valt ei størrelse NS 4 for fettutskiljar for Safari 
Knarvik ut frå følgjande berekningsgrunnlag:

Generell temperatur på avlaupsvatn, ut frå fettutskiljar, er om lag 30° C. På grunnlag av 
temperaturen på avlaupsvatnet må opphaldstida i utskiljaranlegg aukast for at feitt skal 
skiljast ut. Lindås kommune har den 02.02.2006 vedteke at minste tilletne størrelse på 
fettutskiljar i kommunen er NS 4. 

Verksemda er ansvarleg for at utskiljar som nyttast i produksjon er dimensjonert i forhold til 
maksimal reel belastning som kan førekomme. Talet på tømmingar av utskiljar vil variere frå 
verksemd til verksemd med omsyn på produksjon og utskiljaranlegget sin størrelse. 

Teknisk drift gjev løyve til påkopling av fettutskiljar, med størrelse NS 4, til kommunalt 
leidningsnett på følgjande vilkår:

• Verksemda er ansvarleg for at fettutskiljar tømmast regelmessig slik at fetthaldig 
avlaupsvatn ikkje vert leia ut på kommunalt nett. Tømming skal skje før feittlaget 
utgjer 25% av volumet i tanken. Verksemda er sjølv ansvarleg for å tilpasse 
tømmefrekvens til produksjon og utskiljaranlegget sin størrelse. Normalt vil ein
tømmefrekvens på 3-12 gonger i året være tilstrekkeleg. Minstekrav til tømming er, i 
Lindås kommune, 3 gonger i året.

• Verksemda skal sørgje for at, til ein kvar tid gjeldande, regelverk vert fylgt. 

• Verksemda skal kvart år sende inn rapport om når utskiljar vart tømt, kven som 
utførde tømminga, kor mykje som vart tømt. Verksemda skal også ein gong i året 
sende inn dokumentasjon på at det er utført vedlikehald av utskiljaranlegget.  

• Regelmessig tømming og reingjering er avgjerande for effekten på fettutskiljaren.
Det er derfor viktig at verksemda fører kontroll med utskiljaranlegget og har gode 
tømmerutinar

• Det skal berre nyttast godkjente vaskemidlar. Kommunen forventar at verksemda går 
i dialog med kjemikalieleverandør, eventuelt anna kompetanse på området, for å 
optimalisere kjemikaliebruken med tanke på lågare fett utslipp/påslipp. Nokre av 
vaskekjemikaliane kan redusere reinsefunksjonen til utskiljaranlegget. Det følgjer 
eigne retningslinjer om dette.  

• Dersom det vert endringar i produksjonen ved verksemda skal kommunen ha melding 
om dette. Med denne meldinga skal det leggast ved nytt berekningsgrunnlag og 
beskriving av tømmerutinane (inklusiv tømmeavtale) ved verksemda. Kommunen vil,
på grunnlag av dei nye opplysningane, vurdere om det er behov for større fettutskiljar 
eller hyppigare tømming. 

• Det skal til ein kvar tid ligge føre godkjent tømmeavtale mellom verksemda og 
tømmefirma. Kopi av avtale skal sendast til kommunen.

Det med heimel i forureiningslova (LOV 1981-03-13 nr.06 Lov om vern mot forureining og om 
avfall), forskrift om avgrensing av forureining (FOR-2004-06-01 nr. 931) og lokal forskrift for 
Lindås kommune (2006) at teknisk drift sett krav til utskiljaranlegg som koplast på kommunalt 
leidningsnett.

Vedtaket kan påklagast til kommunen, jf. Lov om offentleg forvaltning. Klagefrist er 3 veker frå den dag 
De mottok vedtaket. Det er nok at klagen er postlagt innan fristen går ut. Klagen skal sendast skriftleg 
til den etat som har gjort vedtaket. I klagen skal det gå fram kva som vert påklaga (vedtaket) og kva 
endringar De som part ynskjer. Klagen skal grunngjevast.

